
Shri Vrajanavayuvarajashtakam

ಶ್ರೀವ್ರಜನವಯುವರಾಜಾಷ್ಟಕಂ

ಶ್ರೀವ್ರಜನವಯುವರಾಜಾಯ ನಮಃ .
ಮುದಿರಮದಮುದಾರಂ ಮರ್ದಯನ್ನಂಗಕಾಂತ್ಯಾ
ವಸನರುಚಿನಿರಸ್ತಾಂಭೋಜಕಿಂಜಲ್ಕಶೋಭಃ .
ತರುಣಿಮತರಣೀಕ್ಷಾವಿಕ್ಲವದ್ಬಾಲ್ಯಚಂದ್ರೋ
ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 1..
ಪಿತುರನಿಶಮಗಣ್ಯಪ್ರಾಣನಿರ್ಮಂಥನೀಯಃ
ಕಲಿತತನುರಿವಾದ್ಧಾ ಮಾತೃವಾತ್ಸಲ್ಯಪುಂಜಃ .
ಅನುಗುಣಗುರುಗೋಷ್ಠೀದೃಷ್ಟಿಪೀಯೂಷವರ್ತಿ-
ರ್ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 2..
ಅಖಿಲಜಗತಿ ಜಾಗ್ರನ್ಮುಗ್ಧವೈದಗ್ಧ್ಯಚರ್ಯಾ
ಪ್ರಥಮಗುರುರುದಗ್ರಸ್ಥಾಮವಿಶ್ರಾಮಸೌಧಃ .
ಅನುಪಮಗುಣರಾಜೀರಂಜಿತಾಶೇಷಬಂಧು-
ರ್ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 3..
ಅಪಿಮದನಪರಾರ್ಧೈರ್ದುಷ್ಕರಂ ವಿಕ್ರಿಯೋರ್ಮಿಂ
ಯುವತಿಷು ನಿದಧಾನೋ ಭ್ರೂಧನುರ್ಧೂನನೇನ .

ಪ್ರಿಯಸಹಚರವರ್ಗಪ್ರಾಣಮೀನಾಂಬುರಾಶಿ-

ರ್ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 4..
ನಯನಶೃಣಿಮ್ವಿನೋದಕ್ಷೋಭಿತಾನಂಗನಾಗೋ
ನ್ಮಥಿತಗಹನರಾಧಾಚಿತ್ತಕಾಸಾರಗರ್ಭಃ .
ಪ್ರಣಯರಸಮರಂದಾಸ್ವಾದಲೀಲಾಷಡಂಘ್ರಿ-
ರ್ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 5..
ಅನುಪದಮುದಯಂತ್ಯಾ ರಾಧಿಕಾಸಂಗಸಿದ್ಧ್ಯಾ
ಸ್ಥಗಿತಪೃಥುರಥಾಂಗದ್ವಂದ್ವರಾಗಾನುಬಂಧಃ .
ಮಧುರಿಮಮಧುಧಾರಾಧೋರಣೀನಾಮುದನ್ವಾನ್
ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 6..
ಅಲಘುಕುಟಿಲರಾಧಾದೃಷ್ಟಿವಾರೀನಿರುದ್ಧ

ಶ್ರೀವ್ರಜನವಯುವರಾಜಾಷ್ಟಕಂ

ತ್ರಿಜಗದಪರತಂತ್ರೋದ್ದಾಮಚೇತೋಗಜೇಂದ್ರಃ .
ಸುಖಮುಖರವಿಶಾಖಾನರ್ಮಣಾ ಸ್ಮೇರವಕ್ತ್ರೋ
ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 7..
ತ್ವಯಿ ರಹಸಿಮಿಲಂತ್ಯಾಂ ಸಂಭ್ರಮನ್ಯಾಸಭುಗ್ನಾಪ್ಯ್-
ಉಷಸಿ ಸಖಿ ತವಾಲೀಮೇಖಲಾ ಪಶ್ಯ ಭಾತಿ .

ಇತಿ ವಿವೃತರಹಸ್ಯೈರ್ಹ್ರೇಪಯನ್ನ್ ಏವ ರಾಧಾಂ
ವ್ರಜನವಯುವರಾಜಃ ಕಾಂಕ್ಷಿತಂ ಮೇ ಕೃಪೀಷ್ಟ .. 8..
ವ್ರಜನವಯುವರಾಜಸ್ಯಾಷ್ಟಕಂ ತುಷ್ಟಬುದ್ಧಿಃ
ಕಲಿತವರವಿಲಾಸಂಯಃ ಪ್ರಯತ್ನಾದಧಿತೇ .

ಪರಿಜನಗಣನಾಯಾಂ ನಾಮ ತಸ್ಯಾನುರಜ್ಯನ್
ವಿಲಿಖತಿ ಕಿಲ್ ವೃಂದಾರಣ್ಯರಾಜ್ಞೀರಸಜ್ಞಃ .. 9..
ಇತಿಶ್ರೀರೂಪಗೋಸ್ವಾಮಿವಿರಚಿತಸ್ತವಮಾಲಾಯಾಂ ಶ್ರೀವ್ರಜನವಯುವರಾಜಾಷ್ಟಕಂ
ಸಮಾಪ್ತಂ .

Shri Vrajanavayuvarajashtakam

pdf was typeset on August 30, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

